
Generasi Y perlu lebih dinamik

KUALA LUMPUR 14 Sept. - Generasi
muda harus mengorak langkah dan
berfikiran lebih produktif dalam
meneruskan perjuangan menca-
pai matlamat negara, sekali gus
mengekalkan kemerdekaan yang
dikecapi selama 57 tahun.

Ketua Pengarah Penerangan, Da-
tuk Ibrahim Abdul Rahman berkata,
generasi Y yang berkualiti merupa-
kan satu jaminan dalam memasti-
kan apa yang dikecapi oleh negara
dapat diteruskan.

Menurutnya, generasi Y harus
menyemai jati diri yang jitu dan se-
mangat cintakan negara sebagai lam-
bang bermulanya perjuangan dalam
mengecapi kemajuan berterusan.

“Keamanan yang kita peroleh
sekarang merupakan hasil tumpah
darah pejuang yang bersungguh-
sungguh memper]uangkan ~ ke-
merdekaan negara.

“Generasikini seharusnya meng-

hargai jasa mereka dengan bersatu

mengekalkan kesejahteraan dan
perpaduan serta menyemai se-
mangat cintakan negara,” katanya
ketika berucap dalam Program Bi-
cara Siswa: Kemerdekaan Malaysia
Ke-57: Apa Kata Gen Y? di Univer-
siti Putra Malaysia (UPM), Serdang
dekat sini baru-baru ini.

Program anjuran Jabatan Peneran-
gan dengan kerjasama UPM itu bertu-
juan untuk melihat corak pemikiran
pemimpin masa depan, sejauh mana
pandangan mereka serta harapan dan
keyakinan generasi kini terhadap hala
tuju kepimpinan dalam mengekalkan
kemerdekaan, selain memahami erti
merdeka itu sendiri.

Tambah Ibrahim, program terse-
but merupakan satu cerminan ke-
pada semangat patriotisme dalam
kalangan mahasiswa.

“Program ini adalah agenda
penting untuk menterjemahkan
erti kemerdekaan dan hala tuju
dalam diri generasi kini,” katanya.



